
 
 

06.08.2024 

 

Inatsisartut suleriaasianni § 37 imm. 1 naapertorlugu, Naalakkersuisunut apeqqutit matumuuna 

allakkatigut saqqummiunneqarput. 

 

Naalakkersuisunut apeqqutit:  

 

1. Kalaallit Nunaanni sulitilluni ajoqusernernut assigisaanullu sillimmasiinissamut 

akilitigineqartartut katikkaanni: 

a. Ukiumut qanoq annertutigisut katillugit akilerneqartarpat? 

b. Akiliutigineqartartut sillimmasiinermut ingerlatsivinnut assigisaannullu sorlernut 

ikineqartarpat? Sillimmasiinermut ingerlatsiviit assigisaallu ikisiffigineqartartut 

arlaliuppata, qanoq annertutigisumik ikisiffigineqartarneri ataasiakkaarlugit 

taakkartoqquneqarput. 

c. Sillimmasiinermut ingerlatsiviit aningaasaataat, suli ajoqusernernut assigisaanullu 

atorneqanngitsut, Kalaallit Nunaata iluani inerisartinneqartartut ukiumut qanoq 

annertussuseqarpat? 

 

2. Kalaallit Nunaanni sulitilluni ajoqusernernut assigisaallu sillimmasiinissamut 

aningaasartuutit qanoq annertutigisut ingerlatsiviit Danmark-imi najugaqartunut 

tutsinneqartarpat? 

 

3. Kalaallit Nunaanni sulisitsisoq, sulisoqartilluni, sulitilluni ajoqusernermut assigisaanullu 

sillimmasiinermut akiliisussaatitaava? 

 

4. Sulisut ajoquserneranut assigisaanilluunniit Nunatsinni namminerisamik 

sillimmasiisarfeqalernissaq Naalakkersuisut qanoq isumaqarfigaat? 

 

5. Naalakkersuisut isumaat naapertorlugu, Kalaallit Nunaata Naalagaaffinngornissaanut 

aningaasat Nunatsinnit oqartussaavigineqarlutik Nunatta iluani inerisarniartuarnissaasa 

aqqutissarsiuuttarnissaat anguniarneqartassava? 

 

(Inatsisartunut ilaasortaq Hans Enoksen, Naleraq) 

 

 

Tunngavilersuut: 



 
 

Sulisoqartilluni sulisitsisup sulisuni sillimmasertartussaavaa. Sillimmasiinerit Nunatta avataanut 

tutsinneqartarput, soorlulusooq Nunatsinni aningaasat taakkua inerisartinneqartaratik. Taamaattumik 

paasissutissat ersarinnerusut pissarsiarerusullugit apeqqutit ingerlateqqinneqarput. 

 

Apeqqutigineqartut ullut suliffiusut qulit (10) iluanni akineqareersimanissaat piumasarineqarput. 

Nutsernerani paatsuungasoqassatillugu kalaallisut allassimasoq aallaavigineqassaaq. 


